
পূর্ব্বোক্ত ঘটনার দিন ভিন্ন অন্য কোনও দিন জাহাজের উপর মিঃ ব্লেকের শান্তির ব্যাঘাত হয় নাই, দিন গুলি বেশ আমোদেই অতিবাহিত হইয়াছিল। জাহাজের কাপ্তেন ও তাহার সহযোগী কর্ম্মচারীগণের সৌজন্যে ও শিষ্টাচারে তিনি অত্যন্ত প্রীতিলাভ করিয়াছিলেন। জাহাজের কাপ্তেন হইতে বাবুর্চ্চিখানার খানসামা পর্যন্ত তাঁহার এমন অনুগত হইয়া উঠিয়াছিল, তাঁহার সন্তোষ সাধনের জন্য তাহারা সকলই করিতে প্রস্তুত ছিল। দীর্ঘকাল জাহাজে বাস করায় মিঃ ব্লেকের স্বাস্থ্যের যথেষ্ট উন্নতি হইয়াছিল। এমন বিশ্রামসুখ তিনি দীর্ঘকাল লাভ করিতে পারেন নাই।

 মিঃ ব্লেকের জাহাজ সাল্ভেরিটার সন্নিকটবর্ত্তী হইলে তিনি কাপ্তেন পেণ্টল্যাণ্ডকে অনুরোধ করিলেন, জাহাজখানি যেন দিবাভাগে সাল্ভেরিটার বন্দরে লইয়া যাওয়া না হয়, সন্ধ্যা-সমাগমের পূর্ব্ব পর্যন্ত তাহা দূরে—সমুদ্রবক্ষে বিচরণ করিবে। অধিক রাত্রে জাহাজখানি সমুদ্রতটে কোনও নির্জ্জনে স্থানে নঙ্গর করিবে। মিঃ ব্লেক সেখান হইতে একখানি নৌকা লইয়া তীরে উঠিবেন; তিনি তীরে উঠিবামাত্র জাহাজ পুনর্ব্বার দূরে লইয়া যাইতে হইবে। এক সপ্তাহ পর্য্যন্ত দূরে দূরে অবস্থিতি করিয়া সপ্তাহান্তে জাহাজধানি পুনর্ব্বার অন্যের অলক্ষ্যে সমুদ্রতটে আনীত হইবে; এবং তিনি যেখানে অবতরণ করিবেন, জাহাজের নৌকা সেই স্থানে তাঁহাকে লইতে যাইবে। যদি তিনি সেখানে প্রত্যাগমন করেন, তাহা হইলে

		 এই পাতা শেষ সম্পাদিত হয়েছে ১৯:৪৫টার সময়, ১৫ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

